Ils dretgs dils animals
Sco il text muossa vegnan biars animals mudergiai ni teni a ferm en zoos. Biars animals neschan gia el zoo.

Biars animals vegnan denton era mudergai sin autruisa. Patertgei inagada vid ils experiments che vegnan fatgs cun animals el sectur dalla medischina ni dalla cosmetica. Ni forsa vid biars auters animals che vegnan scatschai da lur habitadi per che nus sappien baghegiar.

Tgei savess ins far encunter?

Co savess ins sustener ils animals?

Enconuschis vus gia organisaziuns che s’engaschan per ils animals?

In’organisaziun enconuschenta ei il WWF.

Il WWF vul dir “World Wide Fund for Nature” ed ei l’organisaziun la pli gronda che s’engascha per il schurmetg dalla natira sigl entir mund. La finamira ei quella da proteger la flora e la fauna.

Il WWF fa era bia lavur ella societad. El emprova d’educar affons e carschi da viver cun responsabladad ecologica.

Il WWF ei in’organisaziun privata che ha ses biros en 28 tiaras. Ella ha circa 5 milliuns commembers. Il WWF pren savens entamaun gronds projects. Quels ein denton era fetg cars da realisar. Perquei ei il WWF dependents da donaziuns da commembers.

Ponderei en classa sche vus savesses far enzatgei per sustener ils animals. Denton buca en fuorma da donaziuns, mobein plitost en fuorma d’educaziun ad ina responsabladad ecologica.

Exempels:

· Far placats sil plaz da scola per avisar da better las miardas el sac da miardas.

· Reciclar a casa ed era en scola.

· Nezegiar la glisch dil di ed envidar las cazzolas pér cura ch’igl ei necessari…
